
Annotatsiya: Mazkur maqola nutq nuqsonlarining guruhlari hamda xususiyatlariga e’tibor qilgan holda, ularda korreksion ishlarni yangi texnologiyalar hamda innovatsion g’oyalarga tayanib tashkil etishning samaradorligi; jamiyatda “Stem” tushunchasini shakllantirish uning qulayligi va imkoniyatlarini tushuntirush . Shuningdek, Stem ta’limni tashkil etish orqalishaxslarda logopedik va boshqa yordamlar imkoniyatlarini va kamchiliklarini tekshirish asosidadir. 
Kalit so’zlar: “STEM” tizimi, texnologiyalar, innovatsion fikr, korreksion ish, logopedik yordam. 

  	Ko’p yillardan buyon ko’zga ko’rinmas, shu bilan birga jiddiy muammo sifatida ta’kidlanib kelinayotgan nutq nuqsonlari aslida qanchalik ahamiyatli? 
Barchamiz ota-onalarning notog’ri nutqqa ega farzandlariga qarab “ Katta bo’lsa o’rganib oladi” degan bee’tiborgina so’zlariga bir marta bo’lsa ham guvoh bo’lganmiz. Ba’zan rostdan ham bola ulg’aygan sari bu nuqsonni o’zi anglab yetgan holda tuzatishga urinib yaxshi natijaga erishar, lekin ayrim hollarda bu e’tiborsizlik bolaga jiddiy kamchiliklar kelib chiqishiga olib keladi. Yo’q , aslo ota-onalarni aybdor deya olmaymiz chunki ba’zan logopedik yokipedagogik bilimga ega shaxslarda ham afsuski bunday holatlar kuzatiladi. Buning sababini bilimsizlik ham deya olmaymiz. Lekin, shuni unutmaslik kerakki, bolaning nutqidagi kamchiliklar uning birgina yomon talaffuzini emas balki, uning barcha hayotiy faoliyati, shuningdek, bilish jarayonlari ( idrok, xotira, tafakkur), uning ongi, dunyoqarash, ijtimoiy munosabatlariga ham ta’sur etmay qolmaydi. 
     	 Ho’sh, bunday holatda nima qilish kerak? 
  Mashxur “Sony” korporatsiyasi asoschisi Masaru Ibukaning fikriga ko’ra “Ko’nikmalar bolalikda o’zlashtirilmasa, keyin ularni egallashning imkoni yo’q”. Bundan hulosa qilish kerakki bola har bir ma’lumotni asosan eshitish orqali qabul qiladi. Olingan ma’lumot asosida idrok va ong shakllanadi. Xulosa qilish kerakki, bola bilmagan narsalarini so’rab o’rganadi. Demak nutq kamchiligiga ega bolalarda ushbu faoliyatlar yuzasidan bir qator muammolar yuzaga keladi. 
Texnologiyalar asrida yashar ekanmiz, bugungi kunga muvofiq ish ko’rishimiz dolzarb masala sanaladi. Ya’niki, hozirgi kun bolalari faoliyat, ong hattoki shaxsiy xohish istaklar borasida ham kechagi bolalardan butkul farq qiladi. Ularga endi eski usullar yordam berishi mumkin qachonki, biz ularni bugungi kun talablari bilan birlashtira olsak. 
 	 Hozirgi kunda mansab va keyingi kasbiy o’sishni bog’laydigan ko’prik sifatida “STEM” tushunchasi kirib kelgan. Ayni paytda o’sib kelayotgan yosh avlod raqamli texnologiya olamining yutuqlaridan foydalanishni hohlaydi. Konstruktorlash, modellashtirish, robotatexnika hamda dasturlash sohasiga qiziquvchi yoshlar safi kun sayin ortib bormoqda. Aynan mana shunday texnik vositalardan notog’ri va be’tartib foydalanish natijasida nutqiy faoliyatda bir qancha muammolar kuzatilayotgan bolalar safi ham anchagina. 
  	Amaliy yondashuvlarga asoslangan, shuningdek, yuqori tushunchalarni o’zida mujassamlashtirgan ta’lim texnologiyasi sifatida STEM ta’lim allaqachon o’quv jarayonlari asosiga aylanib bormoqda. STEM ta’lim bizga nima uchun kerak? Bu jarayon integratsiyalashgan ta’limni tashkil etishga qaratilgan bo’lib, asosiy maqsad— bu ta’lim, jamiyat, ish va dunyoni bir butun holda tasavvur etish va ular o’rtasidagi barqaror aloqani o’rnatishdan iborat. Bu yerda asosiy maqsad bolaga o’zi hohlagan qiziqqan usullar orqali ta’sir o’tkazish hisoblanadi. Aynan shu manoda STEM tushunchasini logopediya fani bilan birlashtirish orqali ulkan samaradorlikka erishish ko’rsatkichi yuqoriroq . Logopedik mashg’ulotlar uchun didaktik materiallar va didaktik o’yinlar tanlay bilish, hamda ushbu fan nazariyasi va uning usullarini amaliyotda qo’llay olish, ota- onalar bilan ishlashda qulayliklar tug’dirishning eng yaxshi yo’li sifatida uning ovinchog’iga aylanib ulgurgan smartfon, kompyuter, planshet kabi gadjetlardan foydalanish ham STEMning bir korinishi sfatida namoyon bo’ladi. Va bu bilan katta natijalarga erishish mumkin, faqatgina ulardan to’g’ri foydalanishni tushintirish orqali. Masalan: Asosan logopedik yordamga muhtoj shaxslar qatlami maktabgacha yosh va boshlang’ich maktab yoshi davrlarini o’z ichiga oladi. Bu davrdagi bolalar psixikasi bir xillikni , oddiylikni hohlamaydi. Balki ular murakkab usullarga intiladilar. Shu jumladan, bolaga kitoblar qog’zodan yasalgan predmetlar qiziqarsiz tuyulishi mumkin lekin, qo’liga smartfon tushgan bola har kuni o’ynaydigan o’yinini yana qayta o’ynab zerikmaydi. Manashu jihatdan tog’ri baholagan holda telefon va kompyiterlardan tog’ri foydalanishni shakllantirish orqali, bola xohishlaridan kelib chiqqan holda ota-ona uchun uy sharoitida foydalana oladigan tizim tashkil etish imkoni mavjud. STEM tizimida bola ta’lim tarbiya jarayonida o’quvchi sifatida ishtirok etibgina qolmay balki bu jarayon boshqaruvchisi sifatida ham ishtirok etishi mumkin. Bu esa boladagi dunyoqarashning yanada o’sishiga olib keladi. Bola o’zi o’ynayotgan o’yinini qanday boshqarsa, olayotgan mashg’ulotni ham shunday boshqarish orqali o’zidagi barcha imkoniyatlardan foydalanishga o’rgatilishi asosiy vazifadir. Biz bu bilan bolaning hayotini texnika bilan bog’lab qo’ymoqchi emasmiz. Shunchaki, lohopedik yordamga muhtoj bolalarga korreksion ta’sir vaqtida ota- onalar va ustozlar tomonidan bajarilishi kerak bo’lgan ishlarda tartib va ozgina yangilik kiritis haqida o’ylab ko’rdik holos. Bola ongi har narsaga qodir. Zotan, “ Bola kitobdagi rasmlarga qarab katta odamlar o’qiydigan hikoyadan butunlay boshqa hikoyani o’qishi mumkin” Biz uchun har bir bola ahamiyatli. Zero, bizning mamlakatimizda har qanday yordamga muhtoj bolalarga yordam tashkil etish— inson haqida g’amxo’rlik ko’rsatishning yorqin na’munalaridan biridir. 

